
Te Horopaki
Hei tēnei aromatawai koe pūrongo ai i ētahi āhuatanga koiora o tētahi rauropi taketake nō Aotearoa.  

Me mātai, me rangahau, me whakamātautau ā-ringa rānei e koe ētahi āhuatanga koiora o tētahi rauropi nāu anō i tohu.  Kātahi koe ka whakahiato i aua kōrero hei pūrongo mai i tāu i kite ai. 
Ka aromatawangia koe mō tō whakamahi i te reo matatini o te pūtaiao hei whakamārama i ētahi huatau koiora mō tētahi rauropi taketake o Aotearoa i tōna ake taiao.
Hei Mahi
1 Tohungia tētahi rauropi taketake nō Aotearoa hei mātai māu.  Whakaarohia ngā āhuatanga o taua rauropi hei mātaitanga, hei rangahautanga rānei.  

2 Koia nei ētahi āhuatanga koiora hei mātai, hei rangahau rānei: 

· Ko ngā tino hiahia ā-kiko o te rauropi me te taiao taketake o taua rauropi, tae atu rā ki ana urutaunga i urutau ai ia ki tōna taiao.
· Ko ngā tino hanga ā-tinana o te rauropi me ngā mahi a tēnā wāhanga, a tēnā wāhanga o te tinana.
· Ko ngā whanonga o te rauropi e ora ai ia i tōna wāhi noho, otirā e puta ai he uri mōna.
· Ko te huarahi whakaputa uri me te āhua o ngā uri ka puta, tae atu rā ki te pānga o te huarahi whakaputa uri ki te rerekētanga ā-ira o ngā taupori o taua rauropi.
· Ko te huringa oranga o taua rauropi, arā, te whanake haere o te rauropi i roto i te takanga o te wā me te rerekē o te hanga o te rauropi me ōna hiahia i roto i taua whanaketanga.
· Ko te whakarōpūtanga o taua rauropi me ōna āhuatanga motuhake.
· Ko ngā mahi a te tangata e whakaawe nei i ngā āhuatanga koiora o taua rauropi.
3 Mā te mātai, mā te rangahau kōrero, mā te whakamātautau ā-ringa hoki koe kohi kōrero ai.  

4 Kei ōna wāhi e tika ana, kuhuna he whakaahua, he hoahoa, he tānga koiora, he raraunga kua tukatukahia, he kauwhata, he mahere, he aha rānei.  

· Whakamāramahia ngā huatau koiora e hāngai ana ki tāu i kite ai, arā:

· ngā tukanga koiora matua e whitu, me ngā āhuatanga taiao e pāpā ana ki aua tukanga

· ngā whakarōpūtanga o ngā rauropi, tae atu ki te momo me te whakamomotanga

· te tukunga iho o ngā āhuatanga ā-ira

· ngā pānga koiora i waenganui i ngā momo koiora, tae atu ki te tangata

5 Whakahiatohia ō kōrero kia takoto mai hei pūrongo.  Tāpirihia hoki tētahi rārangi tohutoro.
Kuputaka
hanga ā-tinana – structure

hiahia ā-kiko – physical requirements (kupu taurite: hiahia ōkiko)

huarahi whakaputa uri –  mode of reproduction

huatau koiora – biological concepts

huringa oranga – life cycle

mātai – study, observe

momo – species

pānga koiora i waenganui i ngā momo koiora – biological interactions between species

urutau – adapt (~nga – adaptations)

rerekētanga ā-ira – genetic diversity

taiao taketake – original habitat

tānga koiora – biological drawing

taupori – population

tino hanga ā-tinana – the main body structures

tukanga koiora – biological processes

tukunga iho o ngā āhuatanga ā-ira – inheritance of genetic material

tukatuka raraunga – process data

whakamātautau ā-ringa – practical investigation

whakamomotanga – speciation

whakarōpūtanga – classification

whanonga – behaviour

